
communierent pour le foulagement de leurs ames.
Citm occideret eos querebant eum. Plus Dieu les afflige,
& plus ils le cherchent, qu’il foit beny a iamais dans
les temps & dans 1’eternité.

Nous pourrids rapporter quantité de bos fentimés
& de bones actions des enfans de ces nouuelles
Eglifes, mais le peu que nous auons dit, fuffira pour
exciter ceux qui entendront parler de noftre defola-
tion, de nous fecourir au Ciel & en la terre. Ces
Eglifes font nées dedans les Croix, elles ont engendré
leurs enfans dans les fouffrances, dans les perfecu-
tions, dans les epidimies, dans les famines; dedans les
guerres, elles ne fe nourriffent que de larmes [119]
& que d’angoiffes, elles ne font quafi plus compofées
que de veufues, & que d’orphelins, & fi ie parlois en
Sauuage, ie dirois qu’il ne refte plus que des ombres,
que les vinans font allez au Ciel. Ie ne puis apres
tout defefperer, la primitiue Eglife eftoit remplie de
bannis, de gens faits efclaues, de condamnez aux
feux, aux rou&s, aux mines, aux efcuries publiques,
& Dieu a tiré de ces baffeffes les Tiares & les Mitres,
les Sceptres & les Couronnes, qui ne trouueront leur
affermiffement folide que dans l’eftabliflement du
Royaume de IESvS-CHRIST, Dieu vueille donner
la penfée & le zele aux Princes Chreftiens de
I’eftablir en ce nouueau monde.



